






























































रलत्रय के महा निधान से सुशोभित 

aaana aero आनंदमय चेैतन्यगृह 
eee 

[ धनतेरस के दिन श्री नियमसार गाथा 136 पर पूज्य श्री कानजीस्वामी का प्रवचन ] 

जिसमें रत्नत्रय का भंडार भरा है, ऐसे निज-परमात्मा को प्राप्त करनेवाला जीव कैसा 

है ? अर्थात्‌ निज-परमात्मा की अनुभूति द्वारा जो मोक्षमार्ग को साथ रहा है, वह जीव कैसा 

है ?--उसका वर्णन है। उस जीव को मोक्ष की निश्चयभक्ति है अर्थात्‌ अपने परमात्मा की 

भक्ति है। 

अपने चैतन्य-परमात्मसमुद्र में से आनंद का अमृत पीने में वह जीव अभिमुख है; वह 

रागादि विकल्पों के सन्मुख नहीं है, उनसे तो विमुख है--भिन्न है और अंतर में अपने अनंत 
आनंद के समुद्र में अभिमुख होकर आनंदरस का पान करने में तत्पर है। आनंद का समुद्र मैं 

स्वयं ही हूँ--ऐसी अभेद अनुभूति द्वारा स्वयं आनंदरूप हुआ है; ऐसा मोक्षमार्ग है, उसमें कोई 
भेद-कल्पना नहीं है, विकल्प नहीं है, दुःख नहीं है, अशांति नहीं है । अरे, चैतन्य के वेदन में 
विकल्प कैसे ? चैतन्यवस्तु स्वयं विकल्परहित है। 

    

  

  

  

  अहा, ऐसी चैतन्यवस्तु मैं हूँ--इसप्रकार स्वतत्त्व की परम महिमापूर्वक अपने स्वरूप 

का निर्णय करना, वही अनुभूति का मार्ग है | चैतन्यसूर्य उदित होने का सरल मार्ग यह है, अन्य 

कोई मार्ग नहीं है । अंतर का मार्ग तो अंतर में ही होगा न! शांति तो अंतर में है, बाह्य में कहीं 

शांति नहीं है। 

आत्मा स्वसन्मुख होकर जहाँ सम्यक्रत्लत्रयरूप परिणमित हुआ, वहाँ वह मोक्षमार्ग 

में स्थित हुआ | उसके सम्यक्रलत्रय रागरहित हैं, उनमें भेद नहीं है, विकल्प नहीं है, उनमें तो 

चैतन्य के परम आनंदरस का पान है| ऐसी शुद्ध मोक्षमार्गरूप परिणति में जो अपने आत्मा को 

परिणमित करे, वह जीव मोक्ष की परम भक्ति करनेवाला अर्थात्‌ मोक्ष का आराधक है। 

: कार्तिक : 
: 32: {Z Iejires try \ 2498 

  

  

  

 



आज ' धनतेरस ' है। अज्ञानी लोग बाह्य धन की भावना भाते हैं, परंतु सच्चा धन ऐसा 

जो निजस्वरूप; उसके सन्मुख होकर स्वरूप की लक्ष्मी का स्वसंवेदन करना, वही धन्य है! 

आत्मा को चैतन्यलक्ष्मी को भजना, वह मोक्षसम्पदा की प्राप्ति का कारण है । 

भाई, तुझे आनंदरस पीना हो तो अपने आत्मा को राग में से उठाकर अपनी निर्मलपर्याय 

में स्थापित कर। अपने परिणाम को परमतत्त्व के सन्‍्मुख कर, उसी में आनंदरस का अनंत 

सागर भरा है। भाई, तेरा चैतन्यतत्त्व आनंद से भरपूर है, तेरा निजगृह आनंद से सुशोभित है। 

ऐसे आनंदमय निजगृह में वास करने से आत्मा स्वयं महा शुद्ध सम्यक्रलत्रयरूप परिणमित 

होता है अर्थात्‌ स्वयं मोक्षमार्ग में स्थित होता है । पहले राग में एकता के कारण दुःख से पीड़ित 

था; अब राग से भिन्न चेतना द्वारा आनंद का अनुभव करता है । स्व में सन्‍्मुख और पर से विमुख 

होना, उसमें अन्य की अपेक्षा कहाँ है ? अन्य परमात्मा की ओर के भाव द्वारा भी निजपरमात्मा 

के सन्मुख नहीं हुआ जाता । अपना परमात्मतत्त्व अपने से ही शोभायमान है, उसे किसी अन्य 

की अपेक्षा नहीं है, वह अद्भुत आनंदकारी है । 

वीतरागी देव-गुरु ने ऐसा तत्त्व कहा है, उसे जान तो लिया, परंतु ज्ञान जब तक 

वीतरागी देव-गुरु के ही सन्मुख रहे और स्व में परिणाम न लगाये, तब तक आत्मतत्त्व की 

स्वानुभूति नहीं होगी। स्वानुभूति तो अंतर्मुख परिणाम है, वह बहिर्मुख परिणाम द्वारा कैसे 

होगा ? बाह्योन्मुखता से अंतर में कैसे आया जायेगा ? अंतर का मार्ग तो परम निरपेक्ष, मात्र 

निज-स्वभाव में समाता है | चैतन्यचमत्कारी आत्मवस्तु ही कोई अद्भुत है कि जो अकेली 

अपने में से ही मोक्षमार्ग निकालकर उसमें स्वयं स्थित और आनंद से स्वयं सुशोभित होती है। 

अहा, उत्कृष्ट शांति का धाम, अनंत सुख का धाम ऐसा यह चैतन्यगृह ! वह महान 

रलत्रय के भंडार से सुशोभित है, उसमें कोई विपदा नहीं है; उसे किसी अन्य की सहायता या 

आधार नहीं है, आत्मा निराधाररूप से स्वयं अपने चैतन्यधाम में स्वभाव से स्थित 

रहनेवाला--सुशोभित होनेवाला-मोक्षमार्ग में चलनेवाला है। भाई, अंतर्मुख हुए बिना ऐसा 

मार्गनहीं मिल सकता | 

सोनगढ़ ( सौराष्ट्र ) पूज्य गुरुदेव सुख-शांति में विराजमान हैं । प्रातः 8से 9 बजे तक 

श्री नियमसार शास्त्र के निश्चय-परमावश्यक अधिकार पर तथा दोपहर को 2 से 3 बजे तक 

श्री समयसारजी शासत्र के जीव-अजीव अधिकार पर प्रवचन होते हैं | श्री समयसार शास्त्र पर 

Wasa बार प्रवचन प्रारंभ हुए हैं । 

श्री दिगम्बर जैन स्वाध्यायमंदिर ट्रस्ट के माननीय अध्यक्ष श्री नवनीतलाल जवेरी 

पिछले तीन माह से अस्वस्थ थे; अब आपका स्वास्थ्य सुधर रहा है । पूज्य स्वामीजी के दर्शनों 
की तीव्र अभिलाषा होने से स्वामीजी कार्तिक कृष्णा 10-11 को दो दिन के लिये बम्बई पधारे 

थे।इस अवसर पर श्री नवनीतभाई के सुपुत्र श्री किरण भाई जवेरी ने ज्ञान-प्रचार हेतु दस हजार 

रुपये के दान की घोषणा की थी। 

मध्यप्रदेश मुमुक्षु मंडल की प्रगति के समाचार 

खनियाधाना: --दिनांक 26-9-71 से 5-10-71 तक जैन समाज खनियाधाना के 

द्वारा स्वाध्याय मंडल के तत्त्वावधान में एक बड़े रूप में शिक्षण-शिविर का आयोजन किया 

गया। शिविर का उद्घाटन ब्रह्मचारी श्री भंवरलालजी इंदौर द्वारा हुआ था, इस अवसर पर 

सैकड़ों नर-नारी बाहर से पधारे थे। 

विद्वान वर्ग में श्री पंडित धन्नालालजी ग्वालियर, श्री पंडित रतनचंदजी शास्त्री विदिशा, 

श्री पंडित ज्ञानचंदजी विदिशा, श्री पंडित मुन्नालालजी ललितपुर तथा श्री पंडित चंपालालजी 

नसीराबाद पधारे थे तथा शिक्षण वर्ग में शिक्षक श्री हरीचरणलाल बांसगढ़, श्री विजयकुमार 

वरायठा, श्रीमती कमलाबाई विदिशा, श्री शकुन्तलाबाई ललितपुर आदि पधरे थे । 

सुबह 5 बजे से रात के 10 बजे तक 3 शिक्षण वर्ग तथा 3 प्रवचन कुल 6घंटे का 

कार्यक्रम प्रतिदिन रहता था, बाहर के करीब 300 व्यक्ति प्रथम दिन से ही रहे जिन्होंने 

आत्मलाभ लिया और मुमुक्षु बढ़ते ही गये । 

शिक्षण शिविर में 37 ग्रामों के लोग आये थे, कुल उपस्थिति प्रतिदिन सुबह से 

सायंकाल तक बराबर एक सी रहती थी क्योंकि इन 10 दिनों में सारी समाज ने अपना लौकिक 

कार्य बिलकुल बंद कर रखा था | प्रतिदिन की उपस्थिति करीब 1000 व्यक्तियों की रहती थी। 

बालबोध पाठमालाओं की परीक्षा में 198विद्यार्थी बैठे । जिसमें 196उत्तीर्ण हुये, सभी 

को दिनांक 5-10-71 को श्री मोतीलालजी चौधरी अशोकनगर के द्वारा यथायोग्य पुरस्कार 

वितरण किया गया । 

    

  

पुस्तक विभाग:--इन दस दिनों में सोनगढ़ तथा जयपुर के साहित्य को अच्छी 

बिक्री हुई, जिसे पढ़कर मुमुश्ुओं ने बहुत हर्ष व्यक्त किया, जिन्होंने अभी तक यह साहित्य 

ग्रामों में देखा ही नहीं था, उन्होंने कहा कि यह तो हमें अमूल्य निधि जैसी मालूम होती है । 
अधिक संख्या में आत्मधर्म के नये ग्राहक बनाये गये । 

शिवपुरी जिले के खनियाधाना परगने में इसप्रकार का यह प्रथम शिविर था, जिसकी 

रुचि के फलस्वरूप अनेक जगह भी तैयारियाँ प्रारंभ हो गई हैं । अंतिम दिन समाज की ओर से 
पूज्य कानजीस्वामी का अभार प्रदर्शन किया गया । 

विदिशाः--दिनांक 10-10-71 से 21-10-71 तक स्थानीय शिक्षण-शिविर 

स्थानीय विद्वान श्री पंडित ज्ञानचंद जैन विदिशा के द्वारा माधोगंज स्टेशन मंदिर पर (विषय - 

निमित्त-उपादान, निश्चय-व्यवहार, स्यादवाद, अनेकांत आदि) तथा श्री पंडित रतनचंदजी 

शास्त्री विदिशा के द्वारा किला अंदर मंदिर में छहढाला की दूसरी ढाल में सात तत्त्वों की भूल 

पर चलाया गया; जिससे समाज ने काफी लाभ लिया, एवं उल्लास दिखाया । अंतिम दिनांक 

21-10-71 को पूज्य कानजीस्वामी के आभार-प्रदर्शन पूर्वक यह समारोह समाप्त हुआ। 

इसके अतिरिक्त विदिशा में दिनांक 21-9-71 को एक वीतराग विज्ञान मित्र मंडल की 

स्थापना हुई, उसका उद्घाटन दिनांक 21-9-71 को श्री पंडित रतनचंदजी शास्त्री विदिशा के 

निवास स्थान पर श्री पी.सी. सेठी आचार्य डिग्री कालेज के द्वारा हुआ। जिसका मूल उद्देश्य 

तत्त्व के प्रचार और प्रसार में आत्मसमर्पण की भावना जागृत करना है | 

पंधाना ( म.प्र. ):--त्रह्मचारी हेमराजजी के सत्‌ प्रयत्नों से खंडवा से 12 मील दूर 

ग्राम पंधाना में एक नवीन मुमुक्षु मंडल की स्थापना हुई, वहाँ के मुमुश्षुओं में तत्त्व के प्रति dia 
: कार्तिक : 

रुचि है । ब्रह्मचारी जी से आत्मलाभ प्राप्त कर रहे हैं । 

ज्ञानचंद्र जैन, प्रचार मंत्री 

मध्यप्रदेशीय मुमुक्षु मंडल केन्द्र, विदिशा 

सागर ( म.प्र. 0: --सागर श्री जैन समाज तथा श्रीमान्‌ सेठ भगवानदासजी के विशेष 

आमंत्रण पर सोनगढ़ से श्रीमान्‌ पंडित चिमनलालभाईजी प्रवचन हेतु पधारे; उनके प्रवचनों से 

सागरस्थ दस हजार जैन जनता ने तथा अन्य लोगों ने धर्मलाभ लिया; पंडितजी ने भारी परिश्रम 

के साथ तात्त्विक विवेचन कर सरल दृष्टांतों द्वारा समझाकर प्रभावित किया | आपकी प्रवचन- 

शैली बहुत ही उत्तम है । प्रतिदिन के प्रवचनों का कार्यक्रम इसप्रकार रहा-- 

सुबह 8 से 9 बजे तक चैत्यालयजी में दशधर्म पर, फिर 8 से 10 बजे तक कटरा जैन 

मंदिर में, 2 बजे से 3 बजे तक क्लास (पढ़ाई) जैन सिद्धांत प्रवेशिका 3 बजे से 4 बजे तक 

शंका-समाधान और तत्त्वचर्चा कटरा में रही । रात्रि को 7 से 8 बजे तक चौधरनबाई के मंदिर 

में और 8 से 9 बजे तक कटरा में होता था, तथा बीच-बीच में उनके स्थान पर भी तत्त्वचर्चा 

होती थी । 

आपके प्रवचनों द्वारा धर्म की काफी जागृति हुई और अंत में आपका जगह-जगह 

स्वागत समारोह आभार प्रदर्शन किया गया । आपने कहा कि यह सब पूज्य स्वामीजी का दिया 

हुआ प्रसाद है कि जो जगह-जगह बाँट रहा हूँ । अंत में बंडा ग्राम की जैन समाज के आग्रह पर 
आप 3 दिन वहाँ भी गये । प्रवचन से काफी लोग प्रभावित हुये । फिर आप खुरई की जनता के 

आग्रह पर खुरई गये और वहाँ आपका प्रवचन हुआ | वहाँ भी काफी जागृति हुई है । 

सागर की जैन समाज पूज्य स्वामीजी का भारी उपकार मानती है, तथा प्रचार-विभाग 

के व्यवस्थापकों का आभार मानती है । --सागर जैन समाज एवं मुमुक्षु मंडल 

(नोट : उपरोक्त समाचार पर्यूषण पर्व के हैं, जो गतांक में भूल से रह गये थे ।) 

  

    

  

  

    

  

  

  

  

  

खंडवा ( म.प्र. ):--ब्रह्मचारी हेमराजजी महाराज यहाँ 3 माह से हैं | प्रातःकाल 5 से 

6 बजे तक जैनसिद्धांत प्रवेशिका, सायंकाल छहढाला की Hat Gers | Wasa 

समयसार और रात्रि में मोक्षमार्गप्रकाशक का मार्मिक प्रवचन करते रहे । 

  यहाँ पर तीन माह से ज्ञानगंगा तीव्र गति से बह रही थी। आजकल आप मलकापुर हैं । 

पत्र-व्यवहार निम्न पते पर करें 

  

पता-श्री ब्रह्मचारी हेमराजजी पंडित श्रीराम जैन शास्त्री 

द्वारा श्रीमान्‌ नेमीचंदजी जैन, बी.ए., डीप.टी. 

दिगम्बर जैन समाज, मलकापुर (महाराष्ट्र खंडवा (म.प्र. ) 

बाशीम ( महा. ) से श्री ब्रह्मचारी दीपचंदजी (जो हमेशा श्री नवनीतभाई Tat की 

ओर से प्रचारकार्य करते हैं) लिखते हैं कि--मालेगाँव (जहाँगीर) में टेपरीलों द्वारा स्वामीजी 

के प्रवचन, जैन तीर्थयात्रा की फिल्म प्रदर्शन, शास्त्रसभा आदि कार्यक्रम के पश्चात्‌ शिरपुर 

(अन्तरीक्ष पार्श्वनाथ) आया; वहाँ ब्रह्मचारी श्री धन्‍्यकुमारजी से मिला; यहाँ कार्यक्रम के 

पश्चात्‌ रिठद्‌ गया । रिठद में 4 दिन का कार्यक्रम था, वहाँ जैन समाज के अलावा अन्य समाज 

में भी दो कार्यक्रम दिये तथा हाईस्कूल के शिक्षकों को व्याख्यान सुनाया । यहाँ जैन स्वाध्याय 

मंडल की स्थापना की गई । 

रिठद ( अकोला )--ब्रह्मचारी पंडित दीपचंद गोरे का यहाँ पर दिनांक 9 अक्टूबर 

को आगमन हुआ। यहाँ पर आपके पाँच प्रवचन हुए तथा टेप-रिकार्ड द्वारा अच्छी धर्म- 

प्रभावना हुई | एक कार्यक्रम यहाँ के हाईस्कूल में हुआ। जिससे अजैन समाज में भी विशेष 

धर्म रुचि रही। यहाँ से पंडितजी का गमन रिसोड ग्राम में हुआ। वहाँ पर भी अच्छी 

धर्मप्रभावना हुई | ओंकार वा. राऊत जैन, रिठद्‌ (जिला अकोला) 

पुसदः--यहाँ छह दिन तक कार्यक्रम हुए; फलस्वरूप जैनधर्म शिक्षण-शिविर 
लगाने का निर्णय किया गया है--यह विशेष आनंद की बात है | यहाँ से अष्टाहिका के मेले में 

कार्तिक शुक्ला 8से 15 तक शिरपुर ( अंतरिक्ष पार्श्वनाथ) में कार्यक्रम हुए । पुसद के अलावा 

फालेगाँव में भी जैनधर्म शिक्षण-शिविर लगाने का निर्णय हुआ है | यहाँ से आकोला, जिन्तूर 
जाने का कार्यक्रम है । 

  

    

  

  

  

  

  

  

पता--ब्रह्मचारी दीपचंद जैन, 
द्वारा मधुकर अटाल एम.ए. 

ए.एच.एम. शिवाजी हाईस्कूल, आकोला (महाराष्ट्र ) 
: कार्तिक : 

जसवंतनगर ( इटावा ) श्री पंडित धन्नालालजी ग्वालियरवालों ने तारीख 21-10- 

71 से पाँच दिन तक लगातार अध्यात्मगंगा बहाई। आपका कार्यक्रम प्रतिदिन छह घंटे का 

रहता था। आपकी आध्यात्मिक शैली से हम सब प्रभावित हैं | पूज्य स्वामीजी के द्वारा जो जैन 

तत्त्वज्ञान का प्रचार हो रहा है, वह अद्वितीय है । -- दिगम्बर जैन मुमुश्षु मंडल 
आगरा ( उ.प्र. )-- श्री ब्रह्मचारी पंडित रमेशचंद्रजी (जो श्री नवनीतलाल जवेरी को 

ओर से देश में जगह-जगह जाकर जैनधर्म का प्रचार करते हैं) पिछले दिनों दीपावली पर 

आगरा में 15 दिन रहे और अच्छा धार्मिक कार्यक्रम प्रस्तुत किया। अब शिकोहाबाद जन 

समाज के अनुरोधवश शिकोहाबाद (उ.प्र.) पहुँच गये हैं; वहाँ &दिन का कार्यक्रम है| यहाँ 

  

  

  

  

  
    

जैन समाज के करीब 150 घर और 4 जिनमंदिर हैं । --महावीर प्रसाद 

कैसा सुन्दर मार्ग | 
अहो, मोक्षमार्ग अंदर में समाया हुआ है | देव-गुरु की वाणी जहाँ ५] 

पहुँचती नहीं है, विकल्प का जहाँ प्रवेश नहीं है, पर्याय का जिसमें आश्रय. 

नहीं है--ऐसा अकेला अंतर्मुख स्वभाव-अश्रित निरालंबी मार्ग है । ऐसे मार्ग 

को संत साधते हैं और जगत को बतलाते हैं | 

सम्यग्दर्शन-सम्यग्ज्ञान-सम्यक्‌चारित्र यह तीनों कार्य आनंददायक 

हैं। इन्हीं से आनंद सहित मोक्ष साधा जाता है। अहो, अतीन्द्रिय सुख के 
साधनरूप यह श्रेष्ठ शुद्धरलत्रयकार्य, उसका कारण भी अपने में त्रिकाल है । 

उसके सेवन से मुमुश्षु मोक्ष को साधते हैं--ऐसा मोक्ष का मार्ग है। 

हिरदे हमारे भगवंत की भगति है ; 

mae सुमति है कुमतिकौ विनाश करे, 

कबहूँ विमल ज्योति अंतर जगति है; 

कबहूँ दया व्है चित्त करत दयालरूप; 

mae सुलालसा हैं लोचन लगति है; 

कबहूँ आरती व्है के प्रभु सनमुख आवे; 

कबहूँ सुभारती व्है बाहरि बगति है; 

at दशा जैसी तब करे रीति तैसी ऐसी, 

हिरदे हमारे भगवंत की भगति है॥ 

हमारे हृदय में भगवान की जो भक्ति है, वह कभी सुबुद्धिरूप होकर 

कुबुद्धि को नष्ट करती है, कभी निर्मल ज्योतिरूप अंतर में झलकती है, कभी 

दयारूप होकर चित्त को दयालु बनाती है, कभी अनुभव की पिपासारूप 

होकर नेत्रों को स्थिर करती है; कभी आरतीरूप (ज्योतिरूप) होकर प्रभु के 
सन्मुख आती है, कभी सुंदर वचनों से स्तोत्र बोलती है; जब जैसी दशा होती 

है, तब वैसी क्रिया करती है । 

--ऐसी भगवान की भक्ति हमरे अंतर में वर्तती है। 

(पंडित बनारसीदासजी : समयसार नाटक) 

आत्मा का सत्यस्वरूप सम्यक्‌ अनेकांत द्वारा बतलाकर सच्चा समाधान एवं 

अपूर्व शांति का उपाय दशनेवाले-- 

  

  

  

सुरुचिपूर्ण प्रकाशन 
1 समयसार ( प्रेस में ) 21 पं. टोडरमलजी स्मारिका विशेषांक 1.00 

2 प्रवचनसार 4.00 22 बालबोध पाठमाला, भाग-1 0.40 

3 समयसार कलश-टीका 2.75 23 बालबोध पाठमाला, भाग-2 0.50 

4. पंचास्तिकाय-संग्रह 3.50 24 बालबोध पाठमाला, भाग-३ 0.55 

5 नियमसार 4.00 25 वीतरागविज्ञान पाठमाला, भाग-1. 0.55 

6 समयसार प्रवचन ( भाग-1) 4.50 26 वीतरागविज्ञान पाठमाला, भाग-2.. 0.65 

7 समयसार प्रवचन ( भाग-४) 4.00 27 वीतरागविज्ञान पाठमाला, भाग-3. 0.65 

8 मुक्तिकामार्ग 0.50 छह पुस्तकों का कुल मूल्य 3.30 

9 जैनसिद्धांत प्रश्नोत्तमाला भाग-1. 0.75 28 लघुजैन सिद्धांत प्रवेशिका 0.25 

है. है ह शभाग-3 0.50 29 वबीतरागविज्ञान प्रशिक्षण निर्देशिका 2.25 

10 चिद्विलास 1.50 30 खानिया तत्त्वचर्चा ( भाग-1) 8.00 

11 जैन बालपोथी 0.25 ” |! ( भाग-2) 8.00 

12 समयसारपद्यानुवाद 0.25 31 मंगल तीर्थयात्रा (सचित्रगुज०).. 6.00 

13. द्रव्यसंग्रह 0.85 32 मोक्षमार्गप्रकाशक सातवाँ अध्याय. 0.50 

14 छहढाला (सचित्र) 1.00 33 जैन बालपोथी भाग-2 0.40 

15 अध्यात्म-संदेश 1.50 34 अष्टपाहुड़ (कुन्दकुन्दाचार्यकृत) 

16 नियमसार (हरिगीत) 0.25 पं. जयचंदजीकृत भाषावचनिका._ 4.50 

17 अश्रावक धर्म प्रकाश 2.00 35 ज्ञानस्वभाव और ज्ञेयस्वभाव 3.00 

18 अएष्ट-प्रवचन ( भाग-1) 1.50 36 दशलक्षण धर्म 0.75 

19 अएष्ट-प्रवचन ( भाग-२) 1.50 37 शब्द-कोष 0.20 

20 मोक्षमार्गप्रकाशक 2.50 38 हितपदसंग्रह ( भाग-2) 0.75 

प्राप्तिस्थान : 

श्री दिगम्बर जैन स्वाध्याय मंदिर ट्रस्ट, 

सोनगढ़ (सौराष्ट्र) 

  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (सौराष्ट्र)

